
ᓴᓇᔭᒃᓴᖅ 
ᖃᕆᑕᐅᔭᓕᕆᔨᒃᓴᒧᑦ 

ᐃᒪᓐᓈᖅᑐᖅᑕᐅᖃᑦᑕᕐᓗᓂ ᐊᐅᓚᑦᑎᔾᔪᑎᓄᑦ ᑐᑭᒧᐊᒃᑎᑦᑎᔨᒧᑦ ᖃᕆᑕᐅᔭᓕᕆᔨ ᖃᕆᑕᐅᔭᓕᕆᖃᑦᑕᕐᓂᐊᖅᑐᖅ/ᖃᕆᑕᐅᔭᓕᕆᓂᒃᑯᑦ 

ᐱᔨᑦᓯᕋᖅᑎᐅᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ.  ᐱᓕᕆᐊᒃᓴᓪᓗᐊᑐᐊᖓ ᖃᕆᑕᐅᔭᓕᕆᔨᐅᑉ ᐊᐅᓚᑦᑎᓂᒃᑯᑦ ᐃᑲᔪᕆᐊᖅᑎᐅᓗᓂ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᖃᕆᑕᐅᔭᓕᕆᓂᒃᑯᑦ ᖃᕆᑕᐅᔭᒃᑯᓪᓗ ᐊᑐᖅᑕᐅᖃᑦᑕᖅᑐᓂᒃ ᑲᒪᔨᐅᓗᓂ ᖃᐅᔨᓴᖅᑕᐅᖃᑦᑕᕐᒪᑕ 

ᐅᑉᓗᑕᒫᒃᑯᑦ ᐱᓕᕆᕝᕕᖕᓄᑦ ᐊᕕᒃᑐᖅᓯᒪᔪᓄᑦ ᑲᒪᔨᒋᔭᐅᔪᓄᑦ. 

ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᖃᑦᑕᕆᐊᓖᓪᓗ 

ᖃᕆᑕᐅᔭᓕᕆᔨ ᐃᑲᔪᕆᐊᖅᑎᐅᔪᖅ ᖃᕆᑕᐅᔭᓕᕆᓂᒃᑯᑦ ᖃᓄᐃᓕᐅᕈᑕᐅᖃᑦᑕᕆᐊᖃᖅᑐᒃᑯᑦ ᐱᔨᑦᓯᕋᖅᑕᐅᔪᓄᑦ ᐅᕝᕙᓘᓐᓃᑦ ᐊᑐᖅᐸᒃᑐᓄᑦ 

ᖃᕆᑕᐅᔭᓕᕆᔾᔪᑎᓂᒃ.  ᖃᕆᑕᐅᔭᓕᕆᔨ ᖃᐅᔨᓴᐃᓐᓇᕆᐊᖃᓲᖅ ᖃᕆᑕᐅᔭᓕᕆᔾᔪᑏᑦ ᓈᒻᒪᒃᑲᓗᐊᕐᒪᖔᑕ ᐊᖑᒻᒪᑎᔪᓐᓇᖁᑉᓗᒋᑦ 

ᐊᓯᔾᔨᖅᐸᓪᓕᐊᔪᓄᑦ ᑲᑐᔾᔨᖃᑎᒌᒃᑯᓐᓂᒃ.  ᐅᔾᔨᖅᑐᖅᑎᐅᔪᖅ ᖃᕆᑕᐅᔭᓂᒃ ᖃᕆᑕᐅᔭᓕᕆᔾᔪᑎᓂᒡᓗ, ᐊᐅᓚᑦᑎᔾᔪᑎᓂᒃ, ᖃᕆᑕᐅᔭᒃᑯᑦ 

ᑐᓴᐅᒪᖃᑦᑕᐅᑎᒍᑎᓂᒃ, ᖃᕆᑕᐅᔭᓕᕆᔾᔪᑎᓂᒃ ᐋᖅᑭᐅᒪᑎᑦᑎᔨᐅᑉᓗᓂ, ᓄᓇᕐᔪᐊᕐᒧᓪᓗ ᐅᖃᖃᑎᒌᒍᑏᑦ ᑐᓴᐅᒪᖃᑦᑕᐅᑎᓕᕆᔾᔪᑏᑦ 

ᐊᑕᑦᑎᐊᕐᒪᖔᑕ, ᖃᕆᑕᐅᔭᒃᑯᓪᓗ ᐊᒃᑐᐊᔾᔪᑎᔭᕆᐊᓕᖕᓂᒃ ᐋᖅᑭᐅᒪᑎᑦᑎᖃᑦᑕᖅᖢᓂ, ᑐᓴᖅᑕᐅᔭᕆᐊᖃᙱᑦᑐᓪᓗ ᑕᒪᐅᙵᒥᐊᖅ 

ᑐᓴᖅᑕᐅᑦᑕᐃᓕᑎᖃᑦᑕᖅᖢᓂᒋᑦ, ᑎᑎᕋᖅᓯᒪᔪᓂᒡᓗ ᐸᐸᑐᕈᑎᓂᒃ ᐋᖅᑭᒃᓯᓯᒪᕙᒃᖢᓂ, ᐸᐸᑐᕐᕕᖕᓂᒡᓗ ᐋᖅᑭᒃᓯᓯᒪᕙᒃᖢᓂ, ᑐᐊᕕᕐᓇᖅᑐᒃᑯᓪᓗ 

ᐸᕐᓇᐃᔨᐅᑉᓗᓂ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᔨᐅᑉᓗᓂ ᖃᕆᑕᐅᔭᒃᑯᑦ.  ᑕᐃᒪᐃᑦᑐᓕᕆᔨᐅᑉᓗᓂ ᖃᐅᔨᒪᔭᕆᐊᖃᕐᓇᖅᑐᖅ ᓯᕕᑐᔪᒃᑯᑦ 

ᖃᕆᑕᐅᔭᓕᕆᔾᔪᑎᓂᒃ, ᑐᑭᓯᐅᒪᑦᑎᐊᕆᐊᖃᕐᓇᖅᑐᕐᓗ ᐊᑐᖅᑕᕙᒃᑐᓂᒃ ᖃᕆᑕᐅᔭᓕᕆᓂᒃᑯᑦ ᓯᕗᓕᐅᖅᑎᐅᔪᓐᓇᕐᓗᓂᓗ ᐊᐅᓚᑦᑎᔨᐅᔪᓐᓇᕐᓗᓂ 

ᑕᒪᐃᓐᓂᒃ ᐃᓄᖕᓂᒃ ᐱᓕᕆᐊᖑᔪᓂᒡᓗ. 

ᖃᐅᔨᒪᔭᐅᔭᕆᐊᓖᑦ ᐊᔪᙱᓐᓂᕆᔭᐅᔭᕆᐊᓖᓪᓗ 

• ᖃᐅᔨᒪᔭᖃᕐᓗᓂ ᐱᓕᕆᐊᖑᔪᓂᒃ ᐊᐅᓚᑦᑎᔪᓐᓇᕐᓂᕐᒧᑦ; 

• ᖃᐅᔨᒪᔭᖃᕐᓗᓂ ᐊᑑᑎᖃᖅᑐᓂᒃ ᐅᖃᐅᓯᒃᑯᑦ ᑎᑎᕋᐅᓯᒃᑯᓪᓗ ᐊᑐᖅᑕᐅᕙᒃᑐᓂᒃ (ᖃᑉᓗᓈᑎᑐᑦ).  ᐅᖃᐅᓯᒃᑯᑦ ᑎᑎᕋᐅᓯᒃᑯᓪᓗ 

ᑐᓴᐅᒪᖃᑦᑕᐅᑎᓂᒃᑯᑦ ᖃᐅᔨᒪᔭᖃᖅᐸᑦ ᐃᓄᒃᑎᑐᑦ ᐊᑑᑎᓕᒻᒪᕆᐊᓘᓇᔭᖅᑐᖅ; 

• ᖃᐅᔨᒪᔭᖃᕐᓗᓂ ᑮᓇᐅᔭᓕᔭᓕᕆᓂᒃᑯᑦ ᐸᕐᓇᐃᒍᑎᓂᒃ; 

• ᖃᐅᔨᒪᔭᖃᕐᓗᓂ ᑎᑎᕋᕐᕕᖕᒥ ᐊᑐᖅᑕᐅᕙᒃᑐᓂᒃ ᖃᕆᑕᐅᔭᓕᕆᔾᔪᑎᓂᒃ ᓲᕐᓗ Microsoft-ᑯᑦ ᖃᕆᑕᐅᔭᓕᕆᔾᔪᑏᑦ (Word, Excel, 

PowerPoint ᐊᓯᖏᓪᓗ). 

• ᐱᔨᑦᓯᕋᕈᓐᓇᕐᓗᓂ ᑕᒪᐃᓐᓂᒃ ᐱᔨᑦᓯᕋᖅᑕᐅᕙᒃᑐᓂᒃ ᖃᕆᑕᐅᔭᓕᕆᓂᒃᑯᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

• ᖃᐅᔨᒪᔭᖃᕐᓗᓂ ᐊᐅᓚᑦᑎᔾᔪᑎᓂᒃ, ᐋᖅᑭᒋᐊᖅᓯᒍᑎᓂᒃ ᐊᒻᒪᓗ ᐊᔪᕈᓐᓃᖅᑎᑦᑎᒃᑲᓐᓂᕈᓐᓇᕐᓂᕐᒧᑦ ᖃᕆᑕᐅᔭᓕᕆᔾᔪᑎᓂᒃ, ᐊᒻᒪᓗ 

ᑕᐃᒪᐃᑦᑐᓄᑦ ᐊᒃᑐᐊᓂᓕᖕᓂᒃ. 

• ᓇᓗᓇᐃᔭᐃᔪᓐᓇᖃᑦᑕᕐᓗᓂ ᐃᑲᔪᕆᐊᕈᓐᓇᖃᑦᑕᕐᓗᓂ ᐊᖓᔪᖅᑳᒡᒍᑎᓂᒃ ᖃᓄᖅᑑᕈᑎᖃᖅᑎᓪᓗᒋᑦ ᐸᕐᓇᐃᓂᒃᑯᑦ 

ᐊᐅᓚᑦᑎᓂᒃᑯᓪᓗ ᖃᕆᑕᐅᔭᓕᕆᔾᔪᑎᓂᒃ. 

• ᐊᐅᓚᑦᑎᔪᓐᓇᕐᓗᓂ ᐱᕕᒃᓴᕆᔭᖏᓐᓂᒃ ᐃᑲᕐᕋᕆᔭᖏᓐᓂᒃ, ᐋᖅᑭᒃᓯᕙᒡᓗᓂ ᓯᕗᓪᓕᖅᐸᐅᑎᑕᐅᔭᕆᐊᓕᖕᓂᒃ ᐊᒃᓱᕈᕐᓇᖅᑐᓂᒃ; 

• ᐱᓕᕆᖃᑎᖃᕈᓐᓇᖃᑦᑕᕐᓗᓂ ᓇᑭᙶᕈᓘᔭᖅᑐᓂᒃ; 

• ᐋᖅᑭᒃᓱᐃᔪᓐᓇᖃᑦᑕᕐᓗᓂ, ᐊᑐᓕᖅᑎᑦᑎᔪᓐᓇᖃᑦᑕᕐᓗᓂ ᐊᒻᒪᓗ ᖃᐅᔨᓴᐃᔪᓐᓇᖃᑦᑕᕐᓗᓂ ᐊᒥᓱᓂᒃ ᖃᕆᑕᐅᔭᓕᕆᔾᔪᑎᓂᒃ; 

• ᐊᐅᓚᑦᑎᔪᓐᓇᕐᓗᓂ ᖃᕆᑕᐅᔭᓕᕆᔾᔪᑎᓂᒃ ᐊᒻᒪᓗ ᐊᐅᓚᑦᑎᖃᑦᑕᕐᓗᓂ ᓂᐅᕕᖅᑕᐅᓯᒪᔪᓂᒃ ᖃᕆᑕᐅᔭᓕᕆᔾᔪᑎᓂᒃ 

ᐃᓕᑉᐸᓪᓕᐊᖃᑦᑕᕐᓗᒋᓪᓗ ᐱᓕᕆᐊᕆᓗᒋᑦ ᖃᓄᕐᓗ ᐊᑐᖅᑕᐅᖃᑦᑕᕐᓂᖏᓐᓄᑦ. 

• ᐋᖅᑭᒃᓱᐃᔪᓐᓇᖃᑦᑕᕐᓗᓂ, ᖃᐅᔨᓴᕈᓐᓇᖃᑦᑕᕐᓗᓂ ᐆᒃᑐᕋᕈᓐᓇᖃᑦᑕᕐᓗᓂ ᖃᕆᑕᐅᔭᓂᒃ ᑲᑉᐳᔾᔭᖃᙱᑦᑐᓂᒡᓗ ᐊᑐᖅᑕᐅᕙᒃᑐᓂᒃ. 

• ᐱᓕᕆᐊᒃᓴᓂ ᓇᓗᓇᐃᔭᖅᐸᒡᓗᓂᒋᑦ ᓯᕗᓪᓕᖅᐸᐅᔭᕆᐊᓖᑦ ᐊᒻᒪᓗ ᑎᓕᓯᖃᑦᑕᕐᓗᓂ ᐊᐅᓚᑦᑎᔾᔪᑎᑦ ᖃᓄᐃᓕᐅᕈᑕᐅᔪᒪᔪᓪᓗ 

ᐱᐊᓂᒃᑕᐅᑦᑎᐊᖃᑦᑕᕈᓐᓇᖁᑉᓗᒋᑦ. 

 

ᖃᐅᔨᒪᓂᕆᔭᐅᔪᑦ, ᐊᔪᙱᓐᓂᕆᔭᐅᔪᑦ ᑕᒡᕘᓇ ᓴᓇᔭᒃᓴᒃᑯᑦ ᐃᓕᑕᐅᒐᔪᒃᑐᑦ ᖃᕆᑕᐅᔭᓕᕆᓂᒃᑯᑦ ᐃᓕᑕᕆᔭᐅᔾᔪᑎᑖᖅᖢᑎᒃ ᐅᕝᕙᓘᓐᓃᑦ 

ᐱᖓᓱᓂᒃ ᐅᑭᐅᓂᒃ ᑕᐃᒪᐃᑦᑐᓕᕆᔨᐅᓯᒪᔭᕌᖓᑕ.  ᐃᓕᓐᓂᐊᖅᓯᒪᓂᖓᒍᑦ ᐱᓕᕆᓯᒪᓂᖓᒍᑦ ᐃᓱᒪᒃᓴᖅᓯᐅᕈᑕᐅᔪᓐᓇᕋᔭᖅᑐᒃᓴᐅᔪᖅ.  

ᐅᖃᓪᓚᒍᓐᓇᖅᐸᑦ, ᐅᖃᓕᒫᕈᓐᓇᖅᐸᑦ ᐊᒻᒪᓗ ᑎᑎᕋᕈᓐᓇᖅᐸᑦ ᐃᓄᒃᑎᑐᑦ ᐃᑲᔫᑕᐅᓪᓚᕆᒐᔭᖅᑐᖅ.  ᑮᓇᐅᔭᓕᐊᖓ ᒪᓕᖕᓂᐊᖅᑐᖅ 

ᐊᔪᙱᓐᓂᕆᔭᖓᓄᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔪᒥᓇᖅᑐᓂᒃ ᐃᑲᔫᓯᐊᖅᑖᖅᑎᑦᑎᓲᑦ.  ᑖᒻᓇ ᓴᓇᕝᕕᒃ ᑲᖏᖅᖠᓂᕐᒦᑦᑐᖅ, 

ᓄᓇᕗᒥ ᐊᒻᒪᓗ ᐃᒡᓗᒃᓴᖃᕋᔭᙱᑦᑐᖅ.  

 ᓄᓇᑖᖃᑕᐅᓯᒪᔪᑦ ᓄᓇᕗᒥ ᐊᖏᕈᑎᓕᐊᒃᑯᑦ ᐃᓱᒪᒃᓴᖅᓯᐅᕈᑕᐅᓪᓚᕆᖕᓂᐊᖅᑐᑦ ᓯᕗᓪᓕᖅᐸᐅᑎᑕᐅᓗᑎᒡᓗ. 

ᓴᓇᕝᕕᒃᓴᖅ ᒪᑐᓂᐊᖅᑐᖅ ᐊᐃᕆᓕ 2, 2021-ᒥ 5:00-ᒥ ᑲᖏᖅᖠᓂᐅᑉ ᖃᐅᔨᓴᐅᑎᖓ ᒪᓕᒡᓗᒍ 

ᐱᔫᒥᓵᕈᑏᑦ ᑐᓂᕐᕈᑎᒋᓗᒍ ᓴᓇᔭᒃᓴᖅᑖᖅᑐᓕᕆᔨᒃᑯᓐᓄᑦ 

ᖃᕆᑕᐅᔭᒃᑯᑦ ᑐᕌᕈᑎᖓ: kivia@kivalliqinuit.ca |ᐅᖃᓘᑖ: ᐊᑭᖃᙱᑦᑐᖅ 1-800-220-6581 ᐅᕝᕙᓘᓐᓃᑦ 867-645-5765 

